
A. Mihingte sianthona ih genciangin ei leh ei asiangtho thei hilo a eite hong kisiangthosak
hizaw hi.

B. Pasian sianthona ih genciangin Ama quality, ahoihna agen nuam ih hihi.

C. Sianthona thu ah mitampi kibuai hi.

D. Sianthona cih pen ut leh utloh thu hi hetlo hi.

a. Hebrews 12:14 “Mi khempeuh tawh kilemin nungta a, na siantho nadingun nakpi-in
hanciam un; sianthona lo tawh kuamah in Topa a mu kei ding hi.

b. 1 Thessalonians 4:3-7 “Pasian deihna ahi: na siantho ding uh, numei pasal paktatna
na pelh ding uh, 4 a kuamah peuh in ama - pumpi siangtho-in a pahtawihuai-a, a uk
tek ding a kisin ding uh 5 Pasian a thei lo lawkite banga numei pasal kilunggulhluatna
neih loh ding; 6 hih thu-ah kuamah in a sanggam tungah khialin ama tungah
hamphatna zong kei hen. Kote in kong vauhilhsa uh le kong gensa bangun hih
mawhnate khempeuh hangin Topa in mihingte a gawt ding hi. 7 Ahang in, Pasian in a
nina nungta dingin hong sam lo-a, a siangtho-a nungta dingin hong samzaw hi.

c. 1 Corinthians 6:11 “Note pawlkhat tua bang na hi uh hi. Ahi hangin i Topa Jesu Christ
min le i Pa Pasian Kha tawh note hong kisawp zo, hong kisiangthosak zo-in, dik hong
kitangsak zo hi.

d. 1 Thessalonians 5:23 “Pasian mahmah, lemna Pasian in note hong siangthosak
sinsen ta hen. Eite Topa Jesu Christ hong pai cianga kawkbaanna a om lo dingin na
kha, na lungsim le na pumpite uh a bupin hong kepsak ta hen.



e. Sawltakte 2:37-38 Hih sianthona pen upmuanna tawh kituiphumna ah ih ngah
letsong hi.

f. Romans 6:22 “' Ahi hangin tu-in mawhna panin note hong khahkhia a, Pasian lamah
sila suak khin zo na hi manun na at uh phattuamna in sianthona ah hong tuna, tua in
nuntak tawntungna hong tun hi. "

i. Diktanna ii gah ahi hi.

g. 1Peter 1:15-16 “Note hong sampa a siantho mah bangin na hihna khempeuh uhah
na siangtho un; 16 ahang in, "Kei siangtho ka hi manin siangtho un," ci-in kigelh zo
hi.

i. Aninpaii sapte ih hi kei a, a siangtho pa ii sapte ih hi hi.

E. Khasiangtho nasep
a. John 16:8 “Amah hong pai ciangin mawhna, thumaanna le thukhenna thu ah, leitung
a mawhna a laktel ding hi.

b. Romans 8:15-16 “Ahang in, note launa sila hong suaksak kik kha a sangte na hi kei
uh hi; ahi hangin tapa-suahna Kha na sang zo uh hi. Tua hi a, Ama hangin eite in,
"Abba, Pa," i ci hi. 16 Pasian tate i hina eimau kha tawh tua Kha mahmah in teci a
pang hi.

c. EiPasian tate in tatsatlo-in itna tawh Zeisu ih mitsuan tawntung ding ahi hi. Amah ii
itna in ih siamtheih tawp hong suahsak a, ih siamna, ih hih theihna talent te limtakin
ih zat leh leitung pan a sangpen na muh tawh kham sikkol tawh akikhihkhawm te ih
hihi. Tua in sianthona taktak ahi hi. COL Chapter 25

F. Kikhelna
a. 2 Corinthians 3:18 “Maitang kikhuh lo-a Topa minthanna a tang sawnsak eite
khempeuh pen Kha ahi Topa tung pana hong tung, a lian semsem minthanna tawh
Amah bang dingin hong kibawlpha den hi.

Sianthona ih cih pen Zeisu tawh pumkhat suahna hi-a, Zeisu tawh pum khat suah nadingin
Khasiangtho ii nasepna hi, tua bangin atawntung in pumkhat ih suah ciangin Zeisu zialehtong
bang zialehtong hih leitungah muh theih dingin ih gamtatna ah hong kilangh khia ahi hi. (SDA
Bible Commentary)



